
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১১০
কুরু পাণ্ডব
[৭


রাজ সভায় সমাগত হইলেন এবং পাণ্ডবগণের অভিনব আচরণে প্রথমত বিস্মিত ও ক্রোধাবিষ্ট হইলেন, কিন্তু তৎপরে ইহার মধ্যে কোন নিগূঢ় রহস্য আছে বিবেচনা করিয়া মুহূর্ত্তকাল চিন্তার পর বলিলেন—

 হে কঙ্ক! আমি তােমাকে দ্যূত সভাসদ্রূপে বরণ করিয়াছিলাম, তুমি এক্ষণে কি নিমিত্ত রাজবৎ অলঙ্কৃত হইয়া আমার সিংহাসন অধিকার করিলে?

 অর্জ্জুন সহাস্যবদনে তাঁহাকে উত্তর করিলেন—

 হে রাজন! এই মহাতেজা দেবগণের অর্দ্ধাসনে আরোহণ করিবার উপযুক্ত। ইহাঁর কীর্ত্তি সমূদিত সূর্য্যপ্রভার ন্যায় চতুর্দ্দিক উদ্ভাসিত করিয়াছে। ইনি কুরুবংশাবতংস ধর্ম্মরাজ যুধিষ্ঠির, অতএব কি নিমিত্ত ইনি আপনার সিংহাসনের যোগ্য নহেন?

 মৎস্যরাজ পরম আশ্চর্য্যান্বিত হইয়া কহিলেন—

 যদি ইনিই রাজা যুধিষ্ঠির হন, তবে ইহাঁর অবশিষ্ট ভ্রাতৃগণ এবং সহধর্ম্মিণী দ্রোপদী কোথায়?

 অর্জ্জুন কহিলেন—হে নরাধিপ! যিনি আপনার সুপকারের কার্য্যে নিযুক্ত হইয়া বল্লভ নামে পরিচয় দিয়াছেন, তিনিই ভীমপরাক্রম ভীমসেন। আপনার অশ্বপাল গােপাল দুইজনে কান্তিমান্ মাদ্রীপুত্র নকুল-সহদেব। এই অলোকসামান্য-রূপসম্পন্না পতিপরায়ণা সৈরিন্ধ্রীই দ্রুপদনন্দিনী। আর আমি ভীমসেনের অনুজ অর্জ্জুন। আমার সবিশেষ বৃত্তান্ত আপনি শ্রুভ হইয়া থাকিবেন। হে রাজন্।

		 এই পাতা শেষ সম্পাদিত হয়েছে ১৭:৩২টার সময়, ১৬ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

